 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է առողջապահական կազմակերպությունների կառուցման, վերակառուցման նպատակով կնքված պայմանագրերը ուժի մեջ մտցնելու անհրաժեշտությամբ: 
 Ընթացիկ իրավիճակը և խնդիրները
Առողջապահության նախարարությունը 2021 թվականից նախաձեռնել է առողջապահական կազմակերպությունների կառուցման (վերակառուցման) աշխատանքներ: Ընդ որում, շինարարական աշխատանքների գնման ընթացակարգեր իրականացնում է նաև Քաղաքաշինության կոմիտեն: 2021 թվականի ընթացքում Առողջապահության նախարարության և Քաղաքաշինության կոմիտեի կողմից իրականացվել են կառուցման (վերակառուցման) աշխատանքների ձեռքբերում, որոնք ունեն շարունակական բնույթ և 2022 թվականի ընթացքում շարունակվելու են: 2022 թվականի ընթացքում թվով 5 առողջապահական կազմակերպությունների («Վաղարշապատի ԲԿ», «Աշտարակի ԲԿ», «Նաիրի ԲԿ», «Տաշիրի ԲԿ», «Ինֆեկցիոն հիվանդությունների ազգային կենտրոն» ՓԲԸ-ներ)  կառուցման (վերակառուցման) գնման պայմանագրերը առկա են` հիմք ընդունելով «Գնումների մասին» ՀՀ օրենքի 15-րդ հոդվածի 6-րդ մասի պահանջները: Ընդ որում, «Վաղարշապատի ԲԿ» ՓԲԸ-ի մասով կնքված «ՀՀՔԿ-ԲՄԱՇՁԲ-21/14» ծածկագրով գնման պայմանագրի ուժի մեջ մտնելու վերջնաժամկետը` 10.09.22թ. է, «Աշտարակի ԲԿ» ՓԲԸ-ի մասով` «ՀՀՔԿ-ԲՄԱՇՁԲ-21/13»-ինը` 22.10.22թ., «Նաիրի ԲԿ» ՓԲԸ-ի մասով` «ՀՀՔԿ-ԲՄԱՇՁԲ-21/11»-ինը` 28.10.22թ., «Ինֆեկցիոն հիվանդությունների ազգային կենտրոն» ՓԲԸ-ի մասով` «ՀՀՔԿ-ԲՄԱՇՁԲ-21/15»-ինը` 08.08.22թ.:
«Արթիկի բժշկական կենտրոն» ՓԲԸ-ի մասնաշենքի նախագծանախահաշվային փաստաթղթերի մշակման աշխատանքների ձեռքբերման 16.10.19թ. կնքված «ՀՀՔԿ-ԳՀԱՇՁԲ-19/17» ծածկագրով պայմանագրի կատարումը 2021թ. կասեցվեց` հողհատկացման հետ կապված խնդիրների պատճառով: Պայմանագրի ընդհանուր գինը 8,8 մլն դրամ է, որից 2,2 մլն դրամը կատարված է: Նախագծով նախատեսվում է հատկացնել մնացած 6,6 մլն դրամը և թույլատրել ՀՀ քաղաքաշինության կոմիտեին շարունակել վերոնշյալ պայմանագրի շրջանակում աշխատանքների ձեռքբերումը: 
ՀՀ ԱՆ «Հոգեկան առողջության պահպանման ազգային կենտրոն» փակ բաժնետիրական ընկերության (այսուհետ՝ ՀԱՊԱԿ) տարածքում ՀԱՊԱԿ-ի դատաբժշկական և դատապարտյալների հոգեբուժական նոր մասնաշենքի կառուցման նպատակով, նախագծանախահաշվային փաստաթղթերի փաթեթի ձեռքբերման համար Առողջապահության նախարարությանը հատկացվել էր 25,0 մլն դրամ, մինչ դեռ այն պետք է նախատեսվեր ՀՀ քաղաքաշինության կոմիտեին: Հետևաբար, Նախագծով նախատեսվում է 25,0 դրամը վերաբաշխել և հատկացնել ՀՀ քաղաքաշինության կոմիտեին: 
Հաշվի առնելով, որ «Առողջապահական կազմակերպությունների կառուցում, վերակառուցում» միջոցառման շրջանակում կանխատեսվում է թերակատարումներ` «Հոգեկան առողջության պահպանման ազգային կենտրոն», «Չարենցավան բժշկական կենտրոն» և «Սիսիանի բժշկական կենտրոն» ՓԲԸ-ների շինարարությունների մասով, ուստի հատկացված բյուջետային միջոցները արդյունավետ օգտագործելու նպատակով, նպատակահարմար է թերակատարումների մասով կատարել անհրաժեշտ փոփոխություններ:
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը առողջապահական կազմակերպությունների կառուցման, վերակառուցման աշխատանքների ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են Առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը որակյալ բժշկական օգնության և սպասարկման ծառայություններ մատուցելու նպատակով առողջապահական կազմակերպությունների կառուցում, վերակառուցում:  
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման արդյունքում ՀՀ 2022 թվականի պետական բյուջեի եկամուտների և ծախսերի փոփոխություններ չեն նախատեսվում: 
[bookmark: _GoBack]Ռազմավարական փաստաթղթերի հետ նախագծի կապի մասին 
Նախագիծը բխում է Հայաստանի Հանրապետության կառավարության 2021-2026 թվականների գործունեության միջոցառումների ծրագրից` մարզային առողջապահական կազմակերպությունների կառուցում, վերակառուցում: 
